
CONVENIO DE COLABORACION ENTRE A CONSELLERIA DE CULTURA,
LINGUA E XUVENTUDE DA XUNTA DE GALICIA E O CONCELLO DE
PORTOMARIN PARA A REALIZACION DUNHA ACTUACION
ARQUEOLOXICA DE ESCAVACION E CONSOLIDACION NO CASTRO DE
CASTROMAIOR (PORTOMARIN, LUGO)

Santiago de Compostela,

REUNIDOS

Dunha parte, Don José Lopez Campos, que actia en representacion da Conselleria de
Cultura, Lingua e Xuventude, en virtude do seu cargo de conselleiro, en exercicio das
facultades que lle confire o artigo 34 da Lei 1/1983, do 22 de febreiro, reguladora da
Xunta e da sua Presidencia, asi como o artigo 7 da Lei 9/2007, do 13 de xufio, de
subvencions de Galicia.

Doutra, Don Pablo Rivas Folgueira, que actia en representacion do Concello de
Portomarin, en virtude da sta condicién de alcalde da citada corporacion, en exercicio
das facultades que lle confire o artigo 21 da Lei 7/1985, do 2 de abiril, reguladora das
bases do réxime local e o artigo 24 do Real decreto lexislativo 781/1986, do 18 de abril,
polo que se aproba o texto refundido das disposicions legais vixentes en materia de
réxime local.

Ambas as duas partes tefien plena capacidade para levar adiante o presente convenio
de colaboracion e polo tanto,

EXPONEN

Primeiro: Que a Xunta de Galicia asume a xestién das funciéns sobre o patrimonio
cultural en virtude do Real decreto 2434/1982, do 24 de xullo, sobre traspaso de
funciéns do Estado & Comunidade Autbnoma de Galicia en materia de cultura, de
acordo co establecido no artigo 27.18 do Estatuto de Autonomia, en consonancia co
estipulado no artigo 148.1.16 da Constitucion Espafola, ambito desenvolvido na Lei
5/2016, do 4 de maio, do patrimonio cultural de Galicia.

Segundo: o0 artigo 198 apartados 1) e 2) da Lei 5/1997, do 22 de xullo, de
Administracion Local de Galicia establece que as administracions publicas galegas
axustaran as suas relacions aos principios de colaboracion, cooperacién, auxilio,
coordinacion e respecto aos correspondentes ambitos competenciais, garantindose a
maxima eficacia nas xestibns administrativas, podendo subscribir convenios de

cooperacion entre si, segundo o disposto no artigo 198 da mesma lei. Do mesmo xeito,
o artigo 3.2 da Lei 5/2016, do 4 de maio, do patrimonio cultural de Galicia, encomenda
as entidades que integran a Administracion local a obriga de protexer, difundir e
fomentar o valor cultural dos bens do patrimonio cultural de Galicia que se localicen no
seu ambito territorial.

Terceiro: O xacemento castrexo de Castromaior sitlase preto do lugar do mesmo
nome, na parroquia de Santa Maria de Castromaior, no concello lucense de
Portomarin.

Tratase dun poboado fortificado da Idade do Ferro datado entre o século V a.C. e o
século 1 d.C, no que destaca a sua gran extension, de mais de 4 hectareas, asi como a
sua gran complexidade estrutural, con presenza de ata seis recintos, delimitados por
murallas e fosos, unha croa e varios antecastros, ademais de amplos socalcos
exteriores asociados, que dotan a todo o conxunto dunha gran monumentalidade.

Este xacemento foi escavado parcialmente entre os anos 2006 e 2009, deixando a
vista toda unha serie de estruturas habitacionais na croa do castro e parte da sta
muralla, nunha superficie aproximada de 700 m2. Tras varios anos de inactividade,
entre os anos 2020 e 2021 levouse a cabo a consolidacion, baixo control arqueoloxico,
da area escavada coa finalidade de favorecer a sua estabilizacion e conservacion. A
Ultima actuacion data do ano 2023 cando se levou a cabo unha campafia de
escavacion e consolidacién arqueoloxica centrada no tramo interior do sector leste da
muralla do castro.

A nivel de proteccion este sitio arqueoldxico ten a condicion de ben catalogado do
Patrimonio Cultural de Galicia en base ao artigo 30 da Lei 5/2016, do 4 de maio, do
Patrimonio cultural de Galicia, xa que forma parte do catalogo de bens culturais do Plan
Basico Autondmico aprobado polo Decreto 83/2018, de 26 de xullo (DOG num. 162, do
27.08.2018) co GA27049013. Ademais, sitlase xusto a carén do Camifio Francés a
Santiago de Compostela, ruta que ten a condicion de ben de interese cultural e
patrimonio da humanidade, feito que fai que o nimero de visitantes a este xacemento
sexa bastante elevado, fundamentalmente peregrinos.

Tendo en conta os valores culturais que posue o Castro de Castromaior, a Direccion
Xeral do Patrimonio Cultural e o Concello de Portomarin consideran necesario realizar
neste ano 2025 novos traballos arqueoloxicos de escavacion, consolidacion e
acondicionamento para favorecer a slUa posta en valor e tamén para afondar no
cofiecemento deste sitio arqueoloxico e asi avanzar na sUa investigacion e
caracterizacion.

Cuarto: Tendo en conta os valores patrimoniais que posue este conxunto
monumental, cunha intensa evolucién histérica que se pode retrotraer ata época
romana, a Direccion Xeral de Patrimonio Cultural e o Concello de Portomarin
consideran de interese asinar un convenio de colaboracion para continuar neste ano
2025 cos traballos arqueoléxicos de investigacidn e documentacidn deste sitio histérico,
ademais de realizar labores de consolidacion e acondicionamento das estruturas
arqueoldxicas exhumadas de cara a sGa conservacion e posta en valor.

Asi, dado o interese coincidente de ambas as ddas partes, cofiecedoras da importancia
que ten a colaboracion mutua en materia de conservacion e proteccibn do noso
patrimonio cultural, subscriben o presente convenio de colaboracion conforme &s
seguintes

CLAUSULAS

Primeira: obxecto do convenio

E obxecto do presente convenio de colaboracion entre a Conselleria de Cultura, Lingua
e Xuventude e o Concello de Portomarin, a realizacion da escavacion e consolidacion
no Castro de Castromaior, (Portomarin, Lugo).

As actuacions a realizar seran as seguintes:

1. Traballos de investigacion e documentacion

» Escavacion con metodoloxia arqueoloxica dunha superficie estimada duns 70-75
m2 dividida en 2 sectores:

o Escavacion arqueoldxica duns 50 m2 no sector oeste da area escavada, na
denominada vivenda 18. Esta vivenda é moi importante xa que instalase na ronda,
acaroada & muralla e sup6n un troco na tradicién construtiva do xacemento o que fai
gue sexa importante investigar este punto xa que pode estar relacionado co derradeiro

momento de ocupacion castrexa.

o Escavacion arqueoldxica duns 20-25 m2 no tramo interior do sector leste da
muralla do castro coa finalidade de rematar os traballos arqueoloxicos comezados no
ano 2023, onde se atoparon importantes restos asociados coa muralla.

» Rexistro fotografico e planimétrico da actuacion arqueoldxica. Inclie a realizacion
de fotografia e video aéreo (oblicua e vertical), e levantamento fotogramétrico dixital
3D.

 Estudo pormenorizado dos materiais arqueoloxicos mobles recuperados,
tratamento dos mesmos e depdsito no museo correspondente.

» Toma de mostras para a realizacion de analiticas de C14 e/ou OSL.

2. Traballos de conservacion e acondicionamento basico

* Limpeza e roza de vexetacion previa, baixo control arqueoléxico da croa do
xacemento.

 Traballos de consolidacion e acondicionamento das estruturas arqueoléxicas que
se localicen, garantindo en todo caso unhas condicions de conservacion axeitadas para
a sua visita. A consolidacion farase seguindo criterios de maximo respecto ao orixinal,
minima intervencion, reversibilidade e uso de materiais compatibles.

3. Informes

» Elaboracion dun proxecto arqueoloxico e dunha memoria técnica da actuacion
arqueoldxica con base nos criterios que establece o Decreto 199/1997, do 10 de xullo,
polo que se regula a actividade arqueoloxica na Comunidade Autonoma de Galicia
(DOG num. 150, do 06.08.1997).

4. Accions de divulgacion

Realizacion de diferentes accions de divulgacion sobre os traballos a realizar e sobre o
propio xacemento arqgueoldxico, fundamentalmente a través das redes sociais, prensa
escrita, visitas comentadas e charlas. Como minimo realizarase unha visita guiada ao
xacemento e a imparticion dunha conferencia ao remate das actuacions.

Estes traballos faranse con metodoloxia arqueoloxica e seran dirixidos por un/ha
arqueodlogo/a que cumpra os requisitos esixidos polo Decreto 199/1997, do 10 de xullo,
polo que se regula a actividade arqueoloxica na Comunidade Autonoma de Galicia.

Ademais dos propios traballos arqueoloxicos, tense previsto levar a cabo diferentes
accions de divulgacion dos bens e dos traballos realizados nas que se fara constar a
colaboracion e financiamento da Conselleria de Cultura, Lingua e Xuventude da Xunta
de Galicia.

De acordo co artigo 26 da Lei de subvencions de Galicia, para o outorgamento desta
subvencién non é posible promover a concorrencia publica, xa que o xacemento
arqueoldxico atopase incluido no Catalogo do Patrimonio Cultural como Ben de
Interese Cultural e esté incluido na proposta de actuacions que a Conselleria pretende
desenvolver no patrimonio arqueoloxico de Galicia, en colaboracion cos concellos,
elaborada pola Subdireccion Xeral de Conservacion e Restauracion de Bens Culturais,
e cumpre con todos os criterios obxectivos fixados nesta programacion.

Segunda: achega econéomica
A Conselleria de Cultura, Lingua e Xuventude financiara o 100% das actividades

descritas e contribuira con cargo a aplicacion orzamentaria 13.04.433A.760.0 (CP
2015 00380) dos orzamentos xerais da Comunidade Autbnoma, cunha achega maxima

de 25.000,00 € no ano 2025, coa seguinte desagregacion:

CONCEPTO PREZO (EUROS)

PERSOAL 12.540,00 €
SERVIZOS (topografia, fotografia aérea e analiticas) 3.041,16 €
SUBMINISTRACIONS (medios auxiliares e materiais) 2.440,00 €
INFORMES (proxecto e memoria) 2.640,00 €
TOTAL 20.661,16 €

IVE (21%) 4.338,84 €

TOTAL 25.000,00 €

Serad compatible a percepcion doutras axudas para 0 mesmo proxecto sempre que,
illada ou en concorrencia con ingresos, subvencions ou axudas doutras administracions
publicas ou doutros entes publicos ou privados, non supere o custo da actividade que
vai desenvolver o beneficiario.

Terceira: obrigas do beneficiario.

» Contratar os medios humanos, técnicos e materiais necesarios para o axeitado
desenvolvemento dos traballos, de acordo coa lexislacion de contratos do sector
publico.

« Cumprir 0 seu deber de remisidbn das contas xerais de cada exercicio ao
Consello de Contas.

* [Executar, no prazo de vixencia do convenio, o investimento obxecto deste
convenio.

» Solicitar & Conselleria de Cultura, Lingua e Xuventude da Xunta de Galicia os
informes e as autorizacions preceptivas das actuaciéns, asi como de calquera
modificacién que xurda no seu desenvolvemento.

* O beneficiario consinte expresamente a inclusion dos datos relevantes deste
convenio nos rexistros publicos que proceda, de acordo co artigo 16 da Lei de
subvencions de Galicia.

* En todo o material grafico e divulgativo que se realice do proxecto, incluirase a
imaxe institucional da Xunta de Galicia, como entidade colaboradora.

* Logo de asinar o convenio e con caracter previo ao comezo da intervencion
arqueoléxica o Concello de Portomarin terd que presentar un proxecto
arqueoldxico onde se contemplen as actuacions propostas para que o autorice a

Direccion Xeral do Patrimonio Cultural. O proxecto arqueoloxico debera cumprir
o disposto no Decreto 199/1997 que regula a actividade arqueoloxica na
comunidade autonoma de Galicia e a Lei 5/2016 do Patrimonio Cultural de
Galicia. Unha vez rematada esta actuacion se presentara a correspondente
memoria técnica.

Cuarta: comision paritaria

Noméase unha comision mixta de seguimento e control integrada por dous membros
de cada unha das partes. Esta comision sera a encargada de solucionar as
controversias que se poidan suscitar na interpretacion do convenio.

Quinta: Xustificacion dos investimentos

Gastos subvencionables: Considéranse subvencionables os gastos especificados no
artigo 29 da Lei de subvenciéns de Galicia que respondan de xeito indubidable &
natureza da actividade subvencionada e se realicen no periodo de vixencia do
convenio.

Os tributos son gasto subvencionables cando o beneficiario da subvencion os aboa
efectivamente. En ningln caso se consideran gastos subvencionables os impostos
indirectos cando sexan susceptibles de recuperacibn ou compensacion, nin 0s
impostos persoais sobre a renda.

Nos termos previstos polo artigo 3 do Decreto 193/2011, do 6 de outubro,
considerarase gasto realizado cando se tefia contabilizado o recofiecemento da obriga
polo érgano competente da entidade local.

Documentacion que ten que presentar 0 beneficiario: para a percepcion da axuda sera
necesario presentar, ante a Direccidn Xeral do Patrimonio Cultural, orixinal ou copia

compulsada da seguinte documentacion:

» Certificacion expedida pola Secretaria da entidade local, co visto e prace do alcalde
ou presidente, relativa & aprobacion, polo érgano competente, da conta xustificativa
da subvencion, na que se faga constar, como minimo, de forma detallada:

- O cumprimento da finalidade da subvencién.

- Os distintos conceptos e contias correspondentes aos gastos totais soportados
pola entidade beneficiaria imputables & actuacion subvencionada coa seguinte
relacion: a identificacion do acredor, ou numero de factura ou documento
equivalente, o importe, a data de emisién e a data de recofiecemento da obriga
polo 6érgano competente.

* No suposto de adquisicion de bens inmobles: certificado de taxador independente

debidamente acreditado e inscrito no correspondente rexistro oficial.

* Os documentos acreditativos dos gastos realizados con medios ou recursos propios
e a indicacién, de ser o caso, dos criterios de reparticion dos custos xerais e/ou
indirectos incorporados na relacion detallada da certificacion expedida.

» De ser o caso, 0s tres orzamentos que esixe o artigo 29.3 da Lei de subvencions de
Galicia.

» Declaracion responsable expedida polo 6rgano competente, comprensiva das outras
axudas e ingresos percibidos ou solicitados para este proxecto, na que se indique a
entidade concedente, a data e o importe total (Anexo ).

» Declaracion responsable do organo competente da entidade, de estar ao dia no
cumprimento das obrigas tributarias ou fronte & Seguridade Social e de non ter
pendente de pagamento ningunha outra débeda coa Administracién publica da
Comunidade Autébnoma. Esta declaracion sera comprensiva do cumprimento de
obrigas por reintegro de subvenciéns (Anexo II).

» Declaracion responsable de titularidade da conta bancaria (Anexo llI).

* Memoria técnica das intervencions arqueoloxicas realizadas.

En todo caso para o libramento da subvencion sera imprescindible o certificado
acreditativo da verificacion realizada, emitido pola Direccion Xeral do Patrimonio
Cultural, no que se detallara o alcance das comprobaciéns practicadas.

Prazo para a presentacion da documentacion xustificativa: o prazo maximo para a
xustificacién dos investimentos coincidira co do periodo de vixencia do convenio.

A documentacidon requirida na fase xustificativa presentarase electronicamente na
Carpeta do cidadan da persoa solicitante/representante, https://sede.xunta.es/carpeta-
do-cidadan

Pagamento da subvencién: realizarase unha vez comprobada a xustificacion
presentada e a realizacion do proxecto para o cal se concedeu. O pagamento
realizarase pola parte proporcional da contia da subvencién efectivamente xustificada.

Cando se advirta un exceso de financiamento da actividade subvencionada, respecto
do custo do proxecto, a Conselleria de Cultura, Lingua e Xuventude efectuara a
deducion polo importe total do exceso, ata o limite da subvencion outorgada por ela.

Pagamentos a conta: poderanse realizar pagamentos fraccionados a conta que
responderan ao ritmo de execucion das actividades subvencionadas, e aboaranse por
contia equivalente & xustificacion presentada, e que non supere o 80% do importe. A
contia restante, aboarase logo de xustificar a realizacion das actividades
subvencionadas na sua totalidade.

O artigo 65.1 do Decreto 11/2009, polo que se aproba o Regulamento da Lei 9/2007, do
13 de xuio, de subvencidns de Galicia, establece que o beneficiario/a esta obrigado/a
a constitucion de garantias cando estea prevista a posibilidade de realizar pagamentos
a conta ou anticipados; non obstante, segundo o apartado 4 do devandito artigo,
exonera de constitucion de garantia, entre outros, as administracions publicas.

Efectos da falta de xustificacidén: a falta de xustificacion dos investimentos dentro do
prazo establecido, determinara a perda do dereito ao cobramento total ou parcial da
subvencion.

Sexta: facultades da Conselleria de Cultura, Lingua e Xuventude.

A Conselleria de Cultura, Lingua e Xuventude, a través dos seus servizos técnicos,
resérvase a facultade de realizar as inspecciéns e as comprobaciéns que considere
necesarias co fin de asegurar o cumprimento das normas e requisitos cos que se
concede esta axuda.

A Conselleria de Cultura, Lingua e Xuventude, non asume mais obriga que a de
achegar a cantidade prevista na clausula segunda do presente documento. A
subscricion do presente convenio non leva consigo por si soa relacion contractual
ningunha cos profesionais que realicen as actividades obxecto do presente convenio.

Sétima: publicidade

As partes asinantes deberan cumprir coas obrigas derivadas da entrada en vigor da Lei
1/2016, do 18 de xaneiro, de transparencia e bo goberno. Para tal fin, as partes
aceptan que o texto do convenio se publique no Portal de Transparencia e Goberno
Aberto da Xunta de Galicia incluindo os datos identificativos das persoas asinantes.

Asi mesmo, o concello de Portomarin acepta e consinte a remision do convenio, logo
da sua sinatura, ao Rexistro de Convenios da Xunta de Galicia.

De acordo co establecido no artigo 30 da Lei estatal 15/2014, do 16 de setembro, de
racionalizacion do sector publico e outras medidas de reforma administrativa, que
introduciu diversas modificacions na Lei 38/2003, do 17 de novembro, xeral de
subvencions, o contido deste convenio sera publicado na Base de Datos Nacional de
Subvencions, nos termos recollidos no artigo 20 da Lei 38/2003, do 17 de novembro,
xeral de subvenciéns, modificado polo artigo 30 da Lei estatal 15/2014, do 16 de
setembro, de racionalizacion do sector publico e outras medidas de reforma
administrativa.

Paxina 8 de 15

Verificacion: https://sede.xunta.gal/cve

<
Q
i=
an]
E
]
]
Z
i
(e]



https://sede.xunta.gal/cve?idcve=tNJtWmB1neA1

XUNTA CONSELLERIA DE

CULTURA, LINGUA

DE GALICIA | ExuveEnTUDE

Asi mesmo, sera obxecto de publicidade no Rexistro de Axudas, Subvencions e
Convenios, ao abeiro do disposto no decreto 126/2006, do 20 de xullo e no decreto
132/2006, do 27 de xullo.

Oitava: periodo de vixencia
A vixencia do presente convenio sera dende o dia da sUa sinatura ata o 30 de
novembro de 2025.

Novena: Notificacion electrénica

Segundo o artigo 14.2 da Lei 39/2015, do 1 de outubro, do procedemento
administrativo comun das administracions publicas, os colectivos que estan obrigados a
relacionarse a través de medios electronicos coas administracion publicas, e polo tanto,
a recibir notificacions por canles electronicas son: as persoas xuridicas, as entidades
sen personalidade xuridica, os colexios profesionais, 0s que representen un interesado
gue estea obrigado a relacionarse electronicamente coa Administracion e, o0s
empregados das administraciéns publicas para os tramites que realicen con elas por
razon da sta condicion de empregado publico.

As notificacions realizaranse s6 por medios electrénicos a través do Sistema de
Notificacion Electronica de Galicia Notific@, https://notifica.xunta.gal. Para poder
acceder a unha notificacion electronica, o interesado debera contar cun certificado
electronico asociado ao NIF que figure como destinatario da notificacion (persoa fisica
ou xuridica). Asi mesmo, o interesado pode autorizar a calquera outra persoa a acceder
ao contido das suas notificacions.

Décima: outras obrigas do beneficiario

* Non alterar o destino da achega.

* Realizar a correspondente execucion segundo o plan proxectado pola Conselleria de
Cultura, Lingua e Xuventude.

« Admitir as inspeccions e controis que establezan os servizos técnicos da Conselleria
de Cultura, Lingua e Xuventude.

» Efectuar a xustificacion de gasto na forma preceptuada neste convenio.

» Prestar colaboracion e facilitar canta documentacion lle sexa requirida no exercicio
das funciéns de fiscalizacion e control que lle corresponden a Intervencion Xeral da
Comunidade Auténoma, ao Tribunal de contas e ao Consello de Contas.

* Ademais son obrigas do beneficiario todas as establecidas no artigo 11 da Lei de
subvenciéns de Galicia.

Décimo primeira: subcontratacion e reintegro

A entidade beneficiaria podera subcontratar totalmente a actividade. En ningun caso
poderan subcontratar actividades que, aumentando o custo da actividade
subvencionada, non acheguen valor engadido ao seu contido.

Considérase subcontratacion a concertacion total ou parcial da actividade que constitie
0 obxecto da subvencion. Quedan féra deste concepto os gastos nos que ten que
incorrer a entidade para a realizacién de seu da actividade subvencionada.

En todo o non previsto expresamente nesta clausula para a subcontratacion, estarase
ao disposto polo artigo 27 da Lei de subvenciéns de Galicia e no artigo 43 do seu
regulamento.

Procedera o reintegro parcial ou total da subvencion nos casos previstos no artigo 33
da Lei de subvenciéns de Galicia.

Décimo segunda: réxime xuridico

En todo o non previsto no presente convenio serd de aplicacion a Lei 9/2007, do 13 de
xufio, de subvenciéns de Galicia e a stia normativa de desenvolvemento. Aplicarase
con caracter supletorio a Lei 38/2003, do 17 de novembro, xeral de subvencions. Asi
mesmo, este acordo esta suxeito ao Decreto 193/2011, do 6 de outubro, polo que se
regulan especialidades nas subvencions as entidades locais galegas.

As cuestions litixiosas xurdidas da aplicacion do presente convenio, e non solucionadas
en via administrativa, seran resoltas pola xurisdicién contencioso-administrativa.

Décimo terceira: Causas de resolucion e modificacion do convenio.

O incumprimento de calquera das clausulas deste convenio constituird causa suficiente
para a sua rescision, e asi mesmo procedera o reintegro da subvencion cando concorra
algunha das causas previstas no artigo 33 da Lei 9/2007, de 13 de xufio, de
subvencioéns de Galicia. As modificaciébns do convenio adoptaranse por acordo expreso
e escrito das partes asinantes, e de acordo cos tramites que esixa a normativa vixente.

Segundo o disposto no artigo 31.4 da Lei 14/2013, do 26 de decembro, de
racionalizacibn do sector publico autondmico: “Os convenios subscritos pola
Administracion xeral da Comunidad e Auténoma e as entidades instrumentais do sector
publico autonémico poderan ser obxecto de modificacion cando tefian como finalidade
o logro dos obxectivos de estabilidade orzamentaria e sostenibilidade financeira. Ditas
modificacidns teran por obxecto a reducién do volume das obrigas ou a ampliacion do
seu prazo de execucion."

E en proba de conformidade cos termos do presente convenio, as partes
comparecentes asinano e rubricano por duplicado no lugar e na data expresados.

O conselleiro de Cultura, Lingua e Aalcalde do Concello de Portomarin
Xuventude

José Lopez Campos Pablo Rivas Folgueira

ANEXO |

DECLARACION EXPRESA DAS AXUDAS SOLICITADAS E CONCEDIDAS PARA AS
MESMAS ACTUACIONS E DECLARACION DE NON ATOPARSE INCURSO/A EN
NINGUNHA DAS PROHIBICIONS PARA OBTER A CONDICION DE BENEFICIARIO
DE AXUDAS.

Don/Dna

con DNI , €N nome e representacion
da entidade ,
con CIF

DECLARA BAIXO A SUA RESPONSABILIDADE:

A) Que para a seguinte actuacion

, & devandita entidade
solicitou ou obtivo as axudas e ingresos que se relacionan a continuacion:

AXUDAS/INGRESOS CONCEDIDOS

ORGANISMOS ANO IMPORTE (€) DISPOSICION
REGULADORA

AXUDAS/INGRESOS SOLICITADOS

ORGANISMOS ANO IMPORTE (€) DISPOSICION
REGULADORA

Asi mesmo, a entidade comprométese a comunicar inmediatamente cantas axudas
solicite ou obtefia, para as mesmas actuacions, doutras administracions publicas ou
doutros entes publicos ou privados, nhacionais ou internacionais, a partir da data desta
declaracion.

B) Que non se acha incurso/a en ningunha das prohibicions para obter a condicion de
beneficiario recollidas no artigo 10.2 da Lei 9/2007, do 13 de xufio, de subvenciéns de
Galicia.

E para que asi conste ante a Conselleria de Cultura, Lingua e Xuventude, asina esta
declaracion no lugar e data abaixo indicados.

, , de de 2025

ANEXO I

Don/Dna

con DNI , €N nome e representacion
da entidade ,
con CIF

DECLARA BAIXO A SUA RESPONSABILIDADE

Que se atopa ao dia no cumprimento das obrigas tributarias ou fronte a Seguridade
Social e que non ten pendente de pagamento ningunha outra débeda coa
Administracion publica da Comunidade Auténoma.

Que non ten pendente ningunha obriga por reintegro de subvencioéns.

(Lugar e data)

(Sinatura)

ANEXO IlI

DECLARACION DE TITULARIDADE DE CONTA BANCARIA

Don/Dna ,
con DNI , en nome e representacion da
entidade ,
con CIF

DECLARO BAIXO A SUA RESPONSABILIDADE:

Que a entidade local & cal representa é titular da conta corrente que de seguido se
indica, para os efectos da percepcion da subvencion derivada da sinatura deste
convenio de colaboracion.

Entidade: (4 dixitos)
Sucursal: (4 dixitos)
Dixito de control: (2 dixitos)
Num. de conta: (10 dixitos)

(Lugar e data)

(Sinatura)

ANEXO IV

AUTORIZACION PARA A CESION DE INFORMACION RELATIVA AS OBRIGAS
TRIBUTARIAS CO ESTADO, COA COMUNIDADE AUTONOMA DE GALICIA E COA
SEGURIDADE SOCIAL.

Don/dona:

con enderezo

DNI num.

en nome propio/en representacion de
con CIF num.

(cumprimentar o que proceda)

AUTORIZA a Conselleria de Cultura, Lingua e Xuventude da Xunta de Galicia a
solicitar a cesion da informacién por medios informéticos ou telematicos, sobre a
circunstancia de estar ou non ao corrente das suas obrigas tributarias co Estado asi
como coa Comunidade Autbnoma de Galicia e coa Seguridade Social, para os efectos
da percepcion da subvencion derivada da sinatura deste convenio de colaboracion, de
acordo co establecido na Lei Organica 3/2018, do 5 de decembro, de proteccion de
datos persoais e garantia dos dereitos dixitais, polo que se aproba o seu Regulamento
de desenvolvemento, e a disposicion adicional cuarta da Lei 40/1998, do 9 de
decembro, do imposto sobre a renda das persoas fisicas e outras normas tributarias, e
demais disposicions de aplicacion.

Asinado por: JOSE CARLOS LOPEZ CAMPOS

Cargo: Conselleiro
Data e hora: 19/05/2025 15:32:44

(Lugar e data)

Asinado por: RIVAS FOLGUEIRA, PABLO

Cargo: Alcalde (Concello de Portomarin)
Data e hora: 16/05/2025 14:26:35

(Sinatura)

